
Lescha da natiralisaziun 

 

 

  

 Art. 1 

Validitad da la 

lescha 
Chella lescha regla la procedura da natiralisaziun tenor la lescha da natiralisaziun 

cantunala. 

 
 Art. 2 

Denominaziun Denominaziuns da persungas ainten chella lescha sa refereschan a tottas dus 

schlattagnas, schinavant tgi sa resulta betg ensatge oter or digl senn 

dalla lescha. 

 
 Art. 3 

Prancepi Igl dretg da vischinadi digl cumegn da Lantsch/Lenz obtignan burgheis cantunals e 

burgheis svizzers scu er persungas digl exteriour, schinavant tgi 

adampleschan las premissas legalas dalla confederaziun, digl 

cantun e digl cumegn.  

 
 Art. 4 

Premissas per 

persungas 

svizras 

A persungas svizras pò neir garantia u concedia igl dretg da vischinadi an 

procedura ordinaria, sch’ellas on gia directamantg avant l’inoltraziun dalla 

dumonda durant aglmanc 5 onns sainza interrupziung igl domicil an cumegn, e schi  

 

a) gl’extract privat digl register penal svizzer cuntigna nignas inscripziungs 

b) adempleschan lour obligaziungs finanzialas ; ed 

c). rateiran nignas prestaziungs socialas ed on restituo eventuals sustigns socials 

digls davos diesch onns 

 

Importa igl taimp da domicil an vischnanca an tot dodesch onns, tenschan dus 

onns domicil sainza interrupziung an vischnanca igl mument dall’inoltraziung dalla 

dumonda. 

 

Tar la procedura da natiralisaziung privilegiada valan las premissas dalla lescha 

cantunala 



 

 

Obtigneir igl dretg da vischinadi cundiziunescha tg'igl petent sa mossa adatto 

persiva siva dall'examinaziun dallas relaziuns persunalas.   

Chegl pretenda an spezial, tgi el:  

a) seia integro ainten la cuminanza communala;  

b) canoscha las modas e las relaziuns da veiver communalas e tgi el discorra 

en lungatg uffizial cantunal;  

c) risguarda igl urden giuridic svizzer;  

d) na metta betg an prievel la siertad interna ed externa dalla Svizra;  

e) dispona d'ena basa d'existenza francada 

 
 Art. 5 

Domicil 

Premissas per 

persungas digl 

exteriour 

A persungas digl exteriur pô neir garantia igl dretg da vischinadi, sch’ellas on gia 

directamantg avant l’inoltraziun dalla dumonda durant aglmanc 5 onns sainza 

interrupziung igl domicil an cumegn. 

 

Ultra da chegl on ellas d’adampleir las ulteriouras pretensiungs tenor legislaziung 

federala e cantunala digl dretg da burgheis 

 

Importa igl taimp da domicil an vischnanca an tot dodesch onns, tenschan dus 

onns domicil sainza interrupziung an vischnanca igl mument dall’inoltraziung dalla 

dumonda. 

 

 

Igl dretg da vischinadi pò neir do u garantia a persungas tgi on gia domicil a 

Lantsch/Lenz nuninterrottamaintg durant 6 onns, avant tgi 

tschantar la dumonda da naturalisaziun.  

 
 Art. 6 

Cumpetenzas La suprastanza digl cumegn da vaschigns examinescha la dumonda da vischinadi, 

uscheia an spezial tgi las premissas da natiralisaziung materialas seian adampleidas  

 

Ella anveida las persungas pertutgeidas ad en discurs da qualificaziun, noua tgi vign 

examino an spezial l'integraziun e las modas da veiver tenor art. 4 da chella lescha 

ed art. 5 dalla ordinaziun tar la lescha da natiralisaziun cantunala2). La suprastanza 

digl cumegn da vaschigns pò decider davart excepziuns.  Tar petents digl exteriour 

dovrigl an chel cass igl consentimaint antras igl uffezi cumpetent cantunal. 

 

La suprastanza digl cumegn da vaschigns fò en rapport ed ena proposta per mintga 

singula dumonda da natiralisaziun per mang dalla radunanza digl cumegn da 

vaschigns.   

 

La suprastanza digl cumegn da vaschigns è cumpetenta da stritgier e da refusar 

decisiuns da deliberaziun. Ella communitgescha la decisiun3) an scretg pertutgont 

la dumonda da natiralisaziun.  

 

La suprastanza digl cumegn da vaschigns rapporta ainfra 5 8 onns siva dalla 

natiralisaziun agl cantun4), schi tala è neida obtigneida antras indicaziuns falladas u 

antras zuppantar fatgs gravants.  

 



La radunanza digl cumegn da vaschigns decida antras pluralitad simpla pertutgont 

conceder, garanteir u refusar igl dretg da vaschign.   

  

 
 Art. 7 

Taxas Per lavour impundeida e decisiuns ainfra la procedura da natiralisaziun vignan 

incassadas taxas tgi covran igls costs.  La suprastanza digl cumegn 

da vaschigns relascha en regulativ correspondent.   

Ella dastga decider differentas pauschalas per cass tranter Svizzers e persungas digl 

exteriour. Per cass da relaziuns spezialas pò la suprastanza digl 

cumegn da vaschign redutgier u stritgier las taxas digl tottafatg. Las 

pauschalas on da neir adattadas periodicamaintg allas expensas 

effectivas.  

Per l'elaboraziun dallas dumondas da natiralisaziun pò neir pretandia en paiamaint 

anticipo digls costs an import dalla mesadad dalla pauschala.  

 
 Art. 8 

Cass spezials Sen proposta mutivada dalla suprastanza digl cumegn da vaschigns e cugl 

consentimaint dalla radunanza digl cumegn da vaschigns, pò neir do igl dretg da 

vaschigns a persungas tgi èn sa fatgas miritevlas an ena furma speziala pigl cumegn 

da Lantsch/Lenz e chegl sot igl tetel d'onour u an furma regalada.  

 
 Art. 9 

Protecziun 

legala 
Decisiuns negativas on da neir mutivadas e muneidas cun l'indicaziun digls meds 

legals 
 Art. 10 

Vigour La lescha preschainta vo an vigour cun l'approbaziun antras la radunanza digl 

cumegn da vaschigns. 

 

Decidia dalla radunanza digl cumegn da vaschigns igls 12.11.2006 

   

 

 

 


